
PR_COD_1amCom

Eochair do na siombailí a úsáidtear

* An nós imeachta comhairliúcháin
*** Nós imeachta an toilithe

***I An gnáthnós imeachta reachtach (an chéad léamh)
***II An gnáthnós imeachta reachtach (an dara léamh)

***III An gnáthnós imeachta reachtach (an tríú léamh)

(Braitheann an cineál nós imeachta ar an mbunús dlí a mholtar sa 
dréachtghníomh.)

Leasuithe ar dhréachtghníomh

Leasuithe ó Pharlaimint na hEorpa arna leagan amach in dhá cholún

Léirítear téacs atá scriosta le cló trom iodálach sa cholún ar chlé. Léirítear 
téacs atá curtha in ionad téacs eile le cló trom iodálach sa dá cholún. 
Léirítear téacs nua le cló trom iodálach sa cholún ar dheis.

Sa chéad agus sa dara líne den cheanntásc a ghabhann le gach leasú, 
sonraítear an chuid ábhartha den dréachtghníomh atá á breithniú. Má 
bhaineann leasú le gníomh atá cheana ann a bhfuil sé i gceist é a leasú leis an 
dréachtghníomh, bíonn an tríú líne i gceanntásc an leasaithe ina sonraítear an 
gníomh atá cheana ann agus bíonn an ceathrú líne ann ina sonraítear an 
fhoráil den ghníomh sin is mian le Parlaimint na hEorpa a leasú.

Leasuithe ó Pharlaimint na hEorpa i bhfoirm téacs comhdhlúite

Aibhsítear téacs nua le cló trom iodálach. Léirítear téacs atá scriosta trí leas 
a bhaint as an tsiombail ▌nó cuirtear líne tríd an téacs. Léirítear téacs atá 
curtha in ionad téacs eile tríd an téacs nua a aibhsiú le cló trom iodálach agus 
tríd an téacs atá á ionadú a scriosadh nó líne a chur tríd. 
Mar eisceacht air sin, ní aibhsítear athruithe atá go hiomlán teicniúil agus arb 
athruithe iad a rinne na ranna dréachtaithe nuair a bhí an téacs 
críochnaitheach á ullmhú.

DRÉACHTRÚN REACHTACH Ó PHARLAIMINT NA hEORPA

ar an togra le haghaidh Cinneadh ó Pharlaimint na hEorpa agus ón gComhairle lena 
gcumhachtaítear Poblacht na Fraince comhaontú idirnáisiúnta a chaibidliú, a shíniú 
agus a thabhairt i gcrích maidir leis na ceanglais sábháilteachta agus idir-
inoibritheachta laistigh de Nasc Seasta Mhuir nIocht
(COM(2023)0328 – C9-0205/2023 – 2023/0192(COD))

Tá Parlaimint na hEorpa,

– ag féachaint don togra ón gCoimisiún chuig Parlaimint na hEorpa agus chuig an 
gComhairle (COM(2023)0328),

– ag féachaint d’Airteagal 294(2) agus d’Airteagal 91 den Chonradh ar Fheidhmiú an 
Aontais Eorpaigh, ar dá mbun a thíolaic an Coimisiún an togra do Pharlaimint na 
hEorpa (C9-0205/2023),

– ag féachaint don tuairim ón gCoiste um Ghnóthaí Dlíthiúla maidir leis an mbunús dlí 
atá molta,

– ag féachaint d’Airteagal 294(3) den Chonradh ar Fheidhmiú an Aontais Eorpaigh,

ag féachaint don tuairim ó Choiste Eacnamaíoch agus Sóisialta na hEorpa an 20 Meán 
Fómhair 20191,– tar éis di dul i gcomhairle le Coiste na Réigiún,

– ag féachaint do Rialacha 52, 59 agus 40 dá Rialacha Nós Imeachta,

– ag féachaint don tuarascáil ón gCoiste um Iompar agus um Thurasóireacht (A9-
0018/2024),

1. ag glacadh a seasaimh ar an gcéad léamh faoi mar a leagtar amach ina dhiaidh seo é;

2. á iarraidh ar an gCoimisiún an t-ábhar a tharchur chuig Parlaimint na hEorpa arís má 
dhéanann sé téacs eile a chur in ionad a thogra, má dhéanann sé a thogra a leasú go 
substaintiúil nó má tá sé ar intinn aige a thogra a leasú go substaintiúil;

3. á threorú dá hUachtarán a seasamh a chur ar aghaidh chuig an gComhairle, chuig an 
gCoimisiún agus chuig na parlaimintí náisiúnta.

Leasú 1

Togra le haghaidh cinnidh
Lua 1

Téacs arna mholadh ag an gCoimisiún Leasú

Ag féachaint don Chonradh ar Fheidhmiú Ag féachaint don Chonradh ar Fheidhmiú 

1 IO C, C/2023/879, 8.12.2023, ELI: https://eur-lex.europa.eu/eli/C/2023/879/oj?locale=ga

an Aontais Eorpaigh, agus go háirithe 
Airteagal 2(1) agus Airteagal 91 de,

an Aontais Eorpaigh, agus go háirithe 
Airteagal 91 de,

Leasú 2

Togra le haghaidh cinnidh
Aithris 4

Téacs arna mholadh ag an gCoimisiún Leasú

(4) Ós rud é nár thángthas ar 
chomhaontú atá sásúil don dá Pháirtí go 
dtí seo tar éis na gcaibidlíochtaí faoi na 
coinníollacha a leagtar síos sa chinneadh 
sin, léirigh Poblacht na Fraince go bhfuil 
rún aici comhaontú difriúil a chaibidliú 
agus a thabhairt i gcrích i litir uaithi dar 
dáta an 23 Márta 2023.

(4) Is léir ón gcaibidlíocht idir an 
Fhrainc agus an Ríocht Aontaithe nach 
dtiocfaidh comhaontú atá sásúil don dá 
Pháirtí as comhaontú faoi na coinníollacha 
a leagtar síos sa chinneadh sin. Dá bhrí 
sin, i litir dar dáta an 23 Márta 2023, 
léirigh Poblacht na Fraince go raibh sé ar 
intinn aici comhaontú eile a chaibidil agus 
a thabhairt i gcrích. Tá cumhachtú 
malartach á mholadh dá bhrí sin.

Leasú 3

Togra le haghaidh cinnidh
Aithris 5

Téacs arna mholadh ag an gCoimisiún Leasú

(5) Maidir le comhaontú idirnáisiúnta 
le tríú tír i ndáil le sábháilteacht agus idir-
inoibritheacht iarnróid i gcásanna 
trasteorann, d’fhéadfadh comhaontú den 
chineál sin difear a dhéanamh do réimse a 
chumhdaítear den chuid is mó le dlí an 
Aontais agus go háirithe le Treoracha (AE) 
2016/7989 agus (AE) 2016/797 agus 
Rialachán (AE) 2016/796 ó Pharlaimint na 
hEorpa agus ón gComhairle. Dá bhrí sin, 
tagann aon chomhaontú den chineál sin 
faoi inniúlacht eachtrach eisiach an 
Aontais. Ní fhéadfaidh na Ballstáit 
comhaontú den sórt sin a chaibidliú agus a 
thabhairt i gcrích ach amháin má 
chumhachtaíonn an tAontas iad é sin a 
dhéanamh i gcomhréir le hAirteagal 2(1) 
den Chonradh ar Fheidhmiú an Aontais 
Eorpaigh (CFAE). Ós rud é go mbaineann 

(5) Maidir le comhaontú idirnáisiúnta 
le tríú tír i ndáil le sábháilteacht agus idir-
inoibritheacht iarnróid i gcásanna 
trasteorann, d’fhéadfadh comhaontú den 
chineál sin difear a dhéanamh do réimse a 
chumhdaítear den chuid is mó le dlí an 
Aontais agus go háirithe le Treoracha (AE) 
2016/7989 agus (AE) 2016/797 agus 
Rialachán (AE) 2016/796 ó Pharlaimint na 
hEorpa agus ón gComhairle. Dá bhrí sin, 
tagann aon chomhaontú den sórt sin faoi 
inniúlacht eachtrach eisiach an Aontais. Ní 
fhéadfaidh na Ballstáit comhaontú den sórt 
sin a chaibidil, ná a thabhairt i gcrích, ach 
amháin má chumhachtaíonn an tAontas iad 
déanamh amhlaidh i gcomhréir le 
hAirteagal 2(1) den Chonradh ar 
Fheidhmiú an Aontais Eorpaigh (CFAE). 
Ós rud é go mbaineann an comhaontú le 

an comhaontú le réimsí a chumhdaítear 
faoi dhlí an Aontais atá ann cheana i 
réimse an iompair, tá sé riachtanach gurb é 
reachtóir an Aontais a thabharfaidh an 
cumhachtú sin, i gcomhréir leis an nós 
imeachta reachtach dá dtagraítear in 
Airteagal 91 CFAE.

réimsí a chumhdaítear faoi dhlí an Aontais 
atá ann cheana i réimse an iompair, tá sé 
riachtanach freisin gurb é reachtóir an 
Aontais a thabharfaidh an cumhachtú sin, i 
gcomhréir leis an nós imeachta reachtach 
dá dtagraítear in Airteagal 91 CFAE.

__________________ __________________
9 Treoir (AE) 2016/798 ó Pharlaimint na 
hEorpa agus ón gComhairle an 11 
Bealtaine 2016 maidir le sábháilteacht 
iarnróid (athmhúnlú) IO L 138 26.5.2016, 
lch. 102

9 Treoir (AE) 2016/798 ó Pharlaimint na 
hEorpa agus ón gComhairle an 11 
Bealtaine 2016 maidir le sábháilteacht 
iarnróid (athmhúnlú) IO L 138 26.5.2016, 
lch. 102

Leasú 4

Togra le haghaidh cinnidh
Aithris 6

Téacs arna mholadh ag an gCoimisiún Leasú

(6) I bhfianaise a uathúla atá Nasc 
Seasta Mhuir nIocht mar nasc iarnróid lena 
mbaineann struchtúr innealtóireachta 
aonair casta agus é lonnaithe go páirteach i 
gcríoch na Fraince agus go páirteach i dtríú 
tír, is iomchuí Poblacht na Fraince a 
údarú chun comhaontú idirnáisiúnta a 
chaibidliú, a shíniú agus a thabhairt i 
gcrích leis an Ríocht Aontaithe chun a 
áirithiú go gcuirfear rialacha 
comhleanúnacha maidir le sábháilteacht 
agus idir-inoibritheacht i Nasc Seasta 
Mhuir nIocht i bhfeidhm, agus chun an 
comhar idir údarás sábháilteachta náisiúnta 
na Fraince, is é sin Etablissement Public de 
Sécurité Ferroviaire (‘EPSF’) agus údarás 
sábháilte na Ríochta Aontaithe, is é sin the 
Office of Rail and Road (‘ORR’) a áirithiú.

(6) I bhfianaise an seasamh speisialta 
atá ag Nasc Seasta Mhuir nIocht mar nasc 
iarnróid lena mbaineann struchtúr 
innealtóireachta aonair casta agus é 
lonnaithe go páirteach i gcríoch na Fraince 
agus go páirteach i dtríú tír, is iomchuí an 
Fhrainc a chumhachtú chun comhaontú 
idirnáisiúnta a chaibidil, a shíniú agus a 
thabhairt i gcrích leis an Ríocht Aontaithe 
a mhéid a bhaineann le cur i bhfeidhm 
rialacha comhleanúnacha maidir le 
sábháilteacht agus idir-inoibritheacht i 
Nasc Seasta Mhuir nIocht, agus chun an 
comhar idir údarás sábháilteachta náisiúnta 
na Fraince, is é sin Etablissement Public de 
Sécurité Ferroviaire (‘EPSF’) agus údarás 
náisiúnta sábháilte na Ríochta Aontaithe, 
is é sin the Office of Rail and Road [an 
Oifig um Rialáil Iarnróid] (‘ORR’) a 
áirithiú.

Leasú 5

Togra le haghaidh cinnidh
Aithris 11

Téacs arna mholadh ag an gCoimisiún Leasú

(11) Chun cuntas a thabhairt i dtaobh 
athruithe féideartha i ndlí an Aontais 
amach anseo, go háirithe athruithe ar 
Threoracha (AE) 2016/797 agus (AE) 
2016/798, ba cheart go ndéanfar foráil leis 
an gcomhaontú i gcomhair rialacha chun 
é a leasú. Ba cheart a chumhachtú don 
Choimisiún Poblacht na Fraince a údarú 
chun an comhaontú a leasú i gcomhréir leis 
an nós imeachta leasaitheach a leagtar síos 
ann, chun é a oiriúnú d’athruithe ar dhlí 
an Aontais.

(11) Chun cuntas a thabhairt i dtaobh 
athruithe féideartha i ndlí an Aontais 
amach anseo, go háirithe athruithe ar 
Rialachán (AE) 2016/796 agus Treoracha 
(AE) 2016/797 agus (AE) 2016/798, ba 
cheart go bhforálfaí do rialacha i ndáil 
lena leasú sa chomhaontú freisin. Ba 
cheart an chumhacht a thabhairt don 
Choimisiún Poblacht na Fraince a údarú 
chun an comhaontú a leasú i gcomhréir leis 
an nós imeachta leasaitheach a leagtar síos 
ann, ar choinníoll go bhfuil na leasuithe 
sin teoranta d’oiriúnuithe chun athruithe 
ar dhlí an Aontais a léiriú.

Leasú 6

Togra le haghaidh cinnidh
Aithris 12

Téacs arna mholadh ag an gCoimisiún Leasú

(12) D’fhonn forbairtí féideartha 
amach anseo a dhéanamh, ba cheart an 
cumhachtú sin a bheith gan dochar don 
chumhachtú a dheonaíonn an tAontas le 
Cinneadh (AE) 2020/1531,

(12) Chun leas an Aontais, ba cheart an 
chumhacht a thabhairt don Fhrainc 
chomh maith chun tuilleadh leasuithe a 
chaibidil ar an gcomhaontú arna 
thabhairt i gcrích ar bhonn an 
chumhachtaithe sin, lena léirítear na 
coinníollacha lena raibh coinne i 
gCinneadh (AE) 2020/1531. Dá bhrí sin, 
ba cheart an cumhachtú a dheonaíonn an 
tAontas i gCinneadh (AE) 2020/1531 a 
bheith bailí, mar sin, a mhéid a d’fhéadfaí 
an comhaontú arna thabhairt i gcrích ar 
bhonn an chumhachtaithe reatha a leasú 
chun na coinníollacha lena raibh coinne 
sa chinneadh sin a léiriú.

Leasú 7

Togra le haghaidh cinnidh
Airteagal 1 – mír 1

Téacs arna mholadh ag an gCoimisiún Leasú

Cumhachtaítear Poblacht na Fraince 
comhaontú idirnáisiúnta a chaibidliú, a 
shíniú agus a thabhairt i gcrích leis an 
Ríocht Aontaithe maidir leis na ceanglais 
sábháilteachta agus idir-inoibritheachta i 
Nasc Seasta Mhuir nIocht, agus maidir le 
comhar idir EPSF agus ORR (‘an 
comhaontú’).

Leagtar amach sa Chinneadh seo na 
coinníollacha ar dá mbun a tugtar an 
chumhacht do Phoblacht na Fraince 
comhaontú idirnáisiúnta a chaibidliú, a 
shíniú agus a thabhairt i gcrích agus a 
leasú amach anseo leis an Ríocht 
Aontaithe maidir leis na ceanglais 
sábháilteachta agus idir-inoibritheachta i 
Nasc Seasta Mhuir nIocht, agus maidir le 
comhar idir EPSF agus ORR (‘an 
comhaontú’).

Leasú 8

Togra le haghaidh cinnidh
Airteagal 1 – mír 2

Téacs arna mholadh ag an gCoimisiún Leasú

Tá an cumhachtú faoi réir na 
gcoinníollacha a leagtar amach in 
Airteagail 2 agus 3 den Chinneadh sin.

Comhlíonfaidh an comhaontú sin na 
coinníollacha a leagtar amach in 
Airteagail 2 agus 3 den Chinneadh seo.

Leasú 9

Togra le haghaidh cinnidh
Airteagal 3 – mír 2

Téacs arna mholadh ag an gCoimisiún Leasú

Ar chríochnú na caibidlíochta, cuirfidh 
Poblacht na Fraince an dréacht-
chomhaontú a éireoidh as sin faoi bhráid an 
Choimisiúin. Cuirfidh an Coimisiún an 
Chomhairle agus Parlaimint na hEorpa ar 
an eolas faoin méid sin.

Ar chríochnú na caibidlíochta, cuirfidh 
Poblacht na Fraince an dréacht-
chomhaontú a éireoidh as sin faoi bhráid an 
Choimisiúin. Cuirfidh an Coimisiún an 
Chomhairle agus Parlaimint na hEorpa ar 
an eolas faoin méid sin láithreach.

Leasú 10

Togra le haghaidh cinnidh
Airteagal 3 – mír 3

Téacs arna mholadh ag an gCoimisiún Leasú

Laistigh de mhí amháin ó fhógra an 
dréacht-chomhaontaithe a fháil, glacfaidh 
an Coimisiún cinneadh faoi cé acu atá na 
ceanglais a leagtar amach in Airteagal 2 á 
gcomhlíonadh nó nach bhfuil. I gcás ina 
gcinnfidh an Coimisiún go bhfuil siad á 
gcomhlíonadh, féadfaidh Poblacht na 
Fraince an comhaontú comhfhreagrach a 
shíniú agus a thabhairt i gcrích.

Laistigh d'aon mhí amháin d'fhógra a fháil 
i ndáil leis an dréacht-chomhaontú, 
glacfaidh an Coimisiún cinneadh faoi cé 
acu atá na ceanglais a leagtar amach in 
Airteagal 2 á gcomhlíonadh nó nach bhfuil 
agus cuirfidh sé an Chomhairle agus 
Parlaimint na hEorpa ar an eolas faoin 
méid sin. I gcás ina gcinnfidh an 
Coimisiún go bhfuil siad á gcomhlíonadh, 
féadfaidh Poblacht na Fraince an 
comhaontú comhfhreagrach a shíniú agus a 
thabhairt i gcrích.

Leasú 11

Togra le haghaidh cinnidh
Airteagal 5 – mír 1

Téacs arna mholadh ag an gCoimisiún Leasú

1. Faoi réir mhíreanna 2 agus 3 den 
Airteagal seo, cumhachtaítear Poblacht 
na Fraince an comhaontú a leasú, i 
gcomhréir leis an nós imeachta a leagfar 
síos ann, chun é a oiriúnú d’athruithe 
amach anseo ar dhlí an Aontais, agus go 
háirithe do leasuithe ar Rialachán (AE) 
2016/796 agus Threoracha (AE) 2016/797 
agus (AE) 2016/798, ar choinníoll go 
bhfuil gá le leasuithe ar an gcomhaontú sin 
chun a áirithiú go gcuirfear dlí an Aontais 
i bhfeidhm go hiomlán, go ceart agus go 
tapa maidir leis an gcuid de Nasc Seasta 
Mhuir nIocht atá faoi dhlínse na Fraince.

1. Tugtar de chumhacht do 
Phoblacht na Fraince leasuithe ar an 
gcomhaontú a chaibidil, i gcomhréir leis 
an nós imeachta a shainmhínítear i 
míreanna [2 agus 3] den Airteagal seo, ar 
choinníoll go bhfuil gá leis na leasuithe 
sin chun é a oiriúnú d’athruithe a dhéanfar 
amach anseo ar dhlí an Aontais, agus go 
háirithe do leasuithe ar 
Rialachán (AE) 2016/796 agus 
Treoracha (AE) 2016/797 agus 
(AE) 2016/798, ar choinníoll freisin go 
bhfuil gá leis na leasuithe ar an 
gcomhaontú sin go n-áiritheofar go 
gcuirfear dlí an Aontais i bhfeidhm go 
hiomlán, i gceart agus go tapa sa chuid de 
Nasc Seasta Mhuir nIocht atá faoina 
dlínse.

Leasú 12

Togra le haghaidh cinnidh
Airteagal 5 – mír 1 a (nua)

Téacs arna mholadh ag an gCoimisiún Leasú

1a. Tabharfar de chumhacht do 
Phoblacht na Fraince freisin leasuithe ar 
an gcomhaontú a chaibidliú a thuilleadh, 
i gcomhréir leis an nós imeachta a 
shainmhínítear i míreanna [2 agus 3] den 
Airteagal seo, ionas go gcomhlíonfaidh 
an comhaontú na coinníollacha dá 
bhforáiltear in Airteagal 1 de 
Chinneadh (AE) 2020/1531.

Leasú 13

Togra le haghaidh cinnidh
Airteagal 5 – mír 2

Téacs arna mholadh ag an gCoimisiún Leasú

2. Coimeádfaidh Poblacht na Fraince 
an Coimisiún ar an eolas go tráthrialta faoi 
aon chaibidlíocht leis an Ríocht Aontaithe 
maidir le leasuithe ar an gcomhaontú agus, 
i gcás inarb iomchuí, iarrfaidh Poblacht na 
Fraince ar an gCoimisiún a bheith 
rannpháirteach mar bhreathnóir. Cuirfidh 
Poblacht na Fraince na leasuithe atá 
beartaithe faoi bhráid an Choimisiúin in 
éineacht le nóta míniúcháin. Cuirfidh an 
Coimisiún an Chomhairle agus Parlaimint 
na hEorpa ar an eolas faoin méid sin. 
Soláthróidh Poblacht na Fraince aon 
fhaisnéis bhreise a iarrann an Coimisiún 
maidir leis na leasuithe atá beartaithe.

2. Coimeádfaidh Poblacht na Fraince 
an Coimisiún ar an eolas go tráthrialta faoi 
aon chaibidlíocht leis an Ríocht Aontaithe 
maidir le leasuithe ar an gcomhaontú agus, 
i gcás inarb iomchuí, iarrfaidh Poblacht na 
Fraince ar an gCoimisiún a bheith 
rannpháirteach mar bhreathnóir. Cuirfidh 
Poblacht na Fraince na leasuithe atá 
beartaithe faoi bhráid an Choimisiúin in 
éineacht le nóta míniúcháin. Cuirfidh an 
Coimisiún an Chomhairle agus Parlaimint 
na hEorpa ar an eolas faoin méid sin 
láithreach. Soláthróidh Poblacht na 
Fraince aon fhaisnéis bhreise a iarrann an 
Coimisiún maidir leis na leasuithe atá 
beartaithe.

Leasú 14

Togra le haghaidh cinnidh
Airteagal 5 – mír 3

Téacs arna mholadh ag an gCoimisiún Leasú

3. Laistigh de [trí] mhí ó fhógra an 
leasaithe shamhlaithe agus an nóta 
míniúcháin a ghabhann leis a fháil, 

3. Laistigh de [trí] mhí ó fhógra an 
leasaithe atá beartaithe agus an nóta 
míniúcháin a ghabhann leis a fháil, 

glacfaidh an Coimisiún cinneadh faoi cibé 
acu atá na ceanglais a leagtar amach i mír 1 
agus in Airteagal 2 comhlíonta. I gcás ina 
gcinnfidh an Coimisiún go bhfuil siad 
comhlíonta, féadfaidh Poblacht na Fraince 
leanúint ar aghaidh le leasú an 
chomhaontaithe. Cuirfear cóip den 
chomhaontú leasaithe ar fáil don 
Choimisiún laistigh de mhí amháin tar éis 
theacht i bhfeidhm an leasaithe, nó, i gcás 
ina mbeidh an leasú le cur i bhfeidhm go 
sealadach, laistigh de mhí amháin ó thús a 
chur i bhfeidhm sealadach.

glacfaidh an Coimisiún cinneadh faoi cé 
acu atá na ceanglais a leagtar amach i mír 1 
agus in Airteagal 2 comhlíonta. I gcás ina 
gcinnfidh an Coimisiún go bhfuil siad 
comhlíonta, cuirfidh an Coimisiún an 
Chomhairle agus Parlaimint na hEorpa 
ar an eolas faoin gcinneadh sin, agus 
féadfaidh Poblacht na Fraince dul ar 
aghaidh le leasú an chomhaontaithe. 
Cuirfear cóip den chomhaontú leasaithe ar 
fáil don Choimisiún laistigh de mhí amháin 
tar éis theacht i bhfeidhm an leasaithe, nó, i 
gcás ina mbeidh an leasú le cur i bhfeidhm 
go sealadach, laistigh de mhí amháin ó thús 
a chur i bhfeidhm sealadach.

Leasú 15

Togra le haghaidh cinnidh
Airteagal 6 – mír 1

Téacs arna mholadh ag an gCoimisiún Leasú

Tá an Cinneadh seo gan dochar do 
Chinneadh (AE) 2020/1531.

Beidh Cinneadh (AE) 2020/1531 
infheidhme i gcónaí a mhéid dá 
dtagraítear in Airteagal 5(1a). 

RÁITEAS MÍNIÚCHÁIN

Is déanmhas casta innealtóireachta trasteorann é Nasc Seasta Mhuir nIocht idir críoch an 
Aontais Eorpaigh agus an Ríocht Aontaithe agus, go háirithe tar éis Brexit, tá gá le rialacha 
comhleanúnacha sábháilteachta agus idir-inoibritheachta iarnróid lena gcumhdaítear a fhad 
iomlán agus dlúthchomhar idir údaráis na Breataine agus na Fraince chun iad a fhorfheidhmiú. 
Chun foráil a dhéanamh do thimpeallacht den sórt sin, i Márta 2023 d’iarr an Fhrainc sainordú 
chun comhaontú idirnáisiúnta a chaibidliú agus a thabhairt i gcrích leis an Ríocht Aontaithe 
maidir leis na ceanglais sábháilteachta agus idir-inoibritheachta laistigh de Nasc Seasta Mhuir 
nIocht. 

Ba cheart go n-áiritheofaí leis an gcomhaontú tosaíocht dhlí an Aontais agus dlínse na Cúirte 
Breithiúnais laistigh de chuid na Fraince den tollán agus gur féidir na leasuithe is gá a dhéanamh 
i gcás athruithe a dhéanfar amach anseo ar dhlí an Aontais, go háirithe Treoracha (AE) 2016/797 
agus (AE) 2016/798. Maidir leis an gcuid sin de Mhuir nIocht ar leis an Ríocht Aontaithe í, ba 
cheart comhleanúnachas na gceanglas sábháilteachta agus idir-inoibritheachta a áirithiú leis an 
gcomhaontú. 

Thíolaic an Coimisiún an togra reatha don Choiste um Iompar agus um Thurasóireacht (TRAN) 
i bParlaimint na hEorpa an chruinnithe a bhí aige an 19 Iúil 2023. Bunaithe ar an tíolacadh sin 
agus tar éis chinneadh chomhordaitheoirí TRAN an 27 Meitheamh a chur de chúram orm, mar 
Bhuanrapóirtéir TRAN don chaidreamh leis an Ríocht Aontaithe, an tuarascáil sin a dhréachtú, 
molaim go bhformheasfar an togra ón gCoimisiún leis na leasuithe seo a leanas, i gcomhréir 
leis an nós imeachta simplithe (Riail 52(2)).

IARSCRÍBHINN: NA hEINTITIS NÓ NA DAOINE
ÓNA bhFUAIR AN RAPÓIRTÉIR IONCHUR

Dearbhaíonn an Rapóirtéir faoina fhreagracht eisiach nach bhfuair sé ionchur ó aon eintiteas 
ná ó aon duine atá le lua san Iarscríbhinn seo de bhun Airteagal 8 d’Iarscríbhinn I a ghabhann 
leis na Rialacha Nós Imeachta.

24.1.2024

TUAIRIM ÓN gCOISTE UM GHNÓTHAÍ DLÍTHIÚLA MAIDIR LEIS AN mBUNÚS 
DLÍ

Mrs Karima Delli
An Cathaoirleach
An Coiste um Iompar agus um Thurasóireacht
AN BHRUISÉIL

Ábhar: Tuairim maidir le bunús dlí an togra le haghaidh Cinneadh ó Pharlaimint na 
hEorpa agus ón gComhairle lena gcumhachtaítear Poblacht na Fraince comhaontú 
idirnáisiúnta a chaibidliú, a shíniú agus a thabhairt i gcrích maidir leis na 
ceanglais sábháilteachta agus idir-inoibritheachta laistigh de Nasc Seasta Mhuir 
nIocht (COM(2023)0328 – C9-0205/2023 – 2023/0192(COD))

A Chathaoirligh, a chara,

I litir dar dáta an 13 Nollaig 20231, d’iarr tú ar an gCoiste um Ghnóthaí Dlíthiúla (JURI), de 
bhun Riail 40(2) de na Rialacha Nós Imeachta, tuairim a thabhairt maidir le hoiriúnacht 
bhunús dlí leasaithe an togra ón gCoimisiún le haghaidh cinneadh lena dtugtar de chumhacht 
do Phoblacht na Fraince comhaontú idirnáisiúnta maidir leis na ceanglais sábháilteachta agus 
idir-inoibritheachta laistigh de Nasc Seasta Mhuir nIocht (“an Cinneadh beartaithe” anseo 
feasta) a chaibidliú, a shíniú agus a thabhairt i gcrích. 

Bhreathnaigh JURI an cheist thuasluaite ag an gcruinniú a bhí aige an 24 Eanáir 2024. 

I - Cúlra

Chinn Comhordaitheoirí an Choiste um Iompar agus um Thurasóireacht (TRAN) déileáil leis 
an gCinneadh beartaithe faoi nós imeachta simplithe le leasuithe de bhun Riail 52(2) de na 
Rialacha Nós Imeachta agus chuir siad de chúram ar Bhuanrapóirtéir TRAN don chaidreamh 
leis an Ríocht Aontaithe an tuarascáil a dhréachtú. 

Bhunaigh an Coimisiún an Cinneadh beartaithe ar Airteagal 2(1) agus ar Airteagal 114 den 
Chonradh ar Fheidhmiú an Aontais Eorpaigh (CFAE). Tar éis don Chomhairle a chur in iúl go 
bhfuil sé ar intinn aici an tagairt d’Airteagal 2(1) CFAE a scriosadh mar bhunús dlí, mar aon 
leis an bhfírinniú nach bunús dlí iomchuí é ó thaobh na teicneolaíochta de, chomhaontaigh 
Buanrapóirtéir TRAN leis an seasamh sin agus mhol sé go ndéanfaí amhlaidh. 

Mar sin, d’iarr TRAN ar JURI measúnú a dhéanamh ar oiriúnacht an bhunúis dlí, go háirithe 
scriosadh na tagartha d’Airteagal 2(1) CFAE, de bhun Riail 40(2) de na Rialacha nós 

1 D(2023)42171.

imeachta.

II - Na hAirteagail ábhartha ón gConradh

I dTeideal I de Chuid a hAon den Chonradh ar Fheidhmiú an Aontais Eorpaigh, ar “Catagóirí 
agus réimsí inniúlachta an Aontais” léitear, inter alia:

Airteagal 2

1. Nuair a dhéanfar inniúlacht eisiach i réimse sonrach a thabhairt don Aontas leis na 
Conarthaí, is é an tAontas amháin a fhéadfaidh reachtú agus gníomhartha a ghlacadh a 
bheidh ceangailteach ó thaobh dlí, gan na Ballstáit a bheith in ann gníomhú amhlaidh ach 
amháin má chumhachtaíonn an tAontas amhlaidh iad nó chun gníomhartha an Aontais a chur 
chun feidhme.

2. [...]

I dTeideal VI de Chuid a Trí den Chonradh ar Fheidhmiú an Aontais Eorpaigh, ar “Iompar” 
léitear, inter alia:

Airteagal 91
(sean-Airteagal 71 CCE)

1. Chun Airteagal 90 a chur chun feidhme agus ag cur sainghnéithe an iompair i gcuntas, 
leagfaidh Parlaimint na hEorpa agus an Chomhairle síos, ag gníomhú dóibh i gcomhréir leis 
an ngnáthnós imeachta reachtach agus tar éis dul i gcomhairle leis an gCoiste Eacnamaíoch 
agus Sóisialta agus le Coiste na Réigiún:

(a) rialacha comhchoiteanna is infheidhme maidir le hiompar idirnáisiúnta chuig críoch 
Bhallstáit nó uaithi nó ag gabháil trí chríoch Bhallstáit amháin nó níos mó;

(b) na coinníollacha faoina bhféadfaidh iompróirí neamhchónaitheacha seirbhísí iompair a 
oibriú laistigh de Bhallstát;

(c) na bearta ar mhaithe le feabhas a thabhairt ar shábháilteacht an iompair;

(d) aon fhorálacha eile iomchuí.

2. Agus na bearta dá dtagraítear i mír 1 á nglacadh, cuirfear i gcuntas na cásanna sin ina 
bhféadfadh a gcur i bhfeidhm éifeacht thromchúiseach a bheith aige ar an gcaighdeán 
maireachtála agus ar leibhéal na fostaíochta i réigiúin áirithe, agus ar oibriú saoráidí 
iompair.

III – cásdlí CBAE maidir le roghnú an bhunúis dlí

Riamh anall, d’fhéach an Chúirt Bhreithiúnais ar cheist an bhunúis dlí iomchuí mar 
shaincheist a bhfuil tábhacht bhunreachtúil ag baint léi, lena ráthaítear comhlíonadh 
phrionsabal na gcumhachtaí arna dtabhairt (Airteagal 5 den Chonradh ar an Aontas Eorpach) 

agus lena gcinntear cineál agus raon feidhme inniúlachta an Aontais2. 

De réir an chásdlí sheanbhunaithe, ní ar áitiús na hinstitiúide maidir leis an gcuspóir atáthar a 
shaothrú a bhraitheann an bunús dlí a bhíonn le gníomh de chuid an Aontais; ach ní mór an 
bunús dlí a chinneadh de réir critéir oibiachtúla atá in-athbhreithnithe go breithiúnach, lena n-
áirítear, go háirithe, aidhm agus inneachar an bhirt3. Caithfear bunús dlí do ghníomh a 
chinneadh ag féachaint dá chuspóir agus dá ábhar féin4.  

Má léirítear le scrúdú ar ghníomh go bhfuil dhá chuspóir á saothrú leis nó go bhfuil dhá 
chomhpháirt aige agus má bhíonn ceann amháin díobh sin inaitheanta mar phríomhchuspóir 
nó mar phríomh-chomhpháirt, cé nach mbíonn sa cheann eile ach cuspóir teagmhasach nó 
comhpháirt theagmhasach, ní mór an beart sin a bheith bunaithe ar bhunús aonair dlí, eadhon 
an bunús sin a cheanglaítear leis an bpríomhchuspóir nó leis an bpríomh-chomhpháirt5. Mar 
eisceacht, agus mar sin amháin, má shuitear go bhfuil cuspóirí éagsúla á saothrú ag an am 
céanna leis an mbeart agus nach bhféadtar na cuspóirí sin a scaradh óna chéile gan ceann 
amháin acu a bheith ina chuspóir tánaisteach, indíreach i gcomparáid leis na cinn eile, féadfar 
an beart a bhunú ar na bunúis dlí chomhfhreagracha éagsúla6. Ní fhéadfaí é sin a dhéanamh, 
áfach, ach amháin dá mbeadh na nósanna imeachta a leagtar síos do na bunúis dlí faoi seach 
ar neamhréir le ceart Pharlaimint na hEorpa agus nach mbaineann siad an bonn ón gceart sin7.

IV – Aidhm agus inneachar an Chinnidh bheartaithe

Is é atá i Nasc Seasta Mhuir nIocht nasc iarnróid uathúil lena mbaineann struchtúr 
innealtóireachta aonair casta agus é lonnaithe go páirteach i gcríoch na Fraince agus go 
páirteach i dtríú tír, is é sin an Ríocht Aontaithe. Chun oibríocht shábháilte agus éifeachtúil 
Nasc Seasta Mhuir nIocht a áirithiú, i Márta 2023 d’iarr an Fhrainc cumhachtú chun 
comhaontú idirnáisiúnta maidir leis na ceanglais sábháilteachta agus idir-inoibritheachta 
laistigh de Nasc Seasta Mhuir nIocht a chaibidliú agus a thabhairt i gcrích leis an Ríocht 
Aontaithe. Leis an gCinneadh beartaithe, thabharfaí an cumhachtú sin. 

Leis an gcomhaontú idirnáisiúnta, dhéanfaí colún teicniúil an Cheathrú Pacáiste Iarnróid a 
thrasuí go páirteach le haghaidh na coda sin de Nasc Seasta Mhuir nIocht atá faoi dhlínse na 
Fraince8. Leis an gcomhaontú, ba cheart a áirithiú go rialaítear an chuid de Nasc Seasta Mhuir 
nIocht atá faoi dhlínse na Fraince le dlí an Aontais agus ba cheart an Chúirt Bhreithiúnas a 
bheith inniúil go heisiach chun an dlí sin a léirmhíniú. A mhéid a bhaineann leis an gcuid de 

2Tuairim 2/00 (“Prótacal Cartagena”), ECLI: EU:C:2001:664, mír 5.
3 Cás C-300/89, an Coimisiún v an Chomhairle ("Dé-ocsaíd Tiotáiniam"), ECLI:EU:C:1991:244, mír 10, Cás C-
411/06 an Coimisiún v an Pharlaimint agus an Chomhairle, ECLI:EU:C:2009:518, mír 45.
4 Cás C-187/93, an Pharlaimint v an Chomhairle, ECLI:EU:C:1994:265, mír 28. Féach freisin C-411/06, an 
Coimisiún v an Pharlaimint agus an Chomhairle (“Loingsithe dramhaíola”), ECLI:EU:C:2009:518, mír 77 agus 
Cás C-81/13, an Ríocht Aontaithe v an Chomhairle,  ECLI:EU:C:2014:2449 mír 36.
5Ibid. mír 30 agus Cás C-137/12, an Coimisiún v. an Chomhairle, ECLI:EU:C:2013:675, 
mír 53 agus an cásdlí a luaitear.
6Cás-300/89, míreanna 13 agus 17; Cás C-42/97, an Pharlaimint v an Chomhairle, ECLI:EU:C:1999:81, 
mír 38; Tuairim 2/00, mír 23; Cás C-94/03, an Coimisiún v an Chomhairle (“Coinbhinsiún Rotterdam”), 
ECLI:EU:C:2006:2 agus Cás C-178/03, an Coimisiún v an Pharlaimint agus an Chomhairle, ECLI:EU:C:2006:4, 
míreanna 36 agus 43.
7Cás-300/89, míreanna 17-25; Cás C-268/94 An Phortaingéil v an Chomhairle, ECLI:EU:C:1996:461.
8 Treoracha (AE) 2016/797 agus (AE) 2016/798 ó Pharlaimint na hEorpa agus ón gComhairle.

Nasc Seasta Mhuir nIocht faoi dhlínse na Ríochta Aontaithe, ba cheart comhleanúnachas na 
gceanglas sábháilteachta agus idir-inoibritheachta a áirithiú leis an gcomhaontú, rud a 
chuirfeadh le sábháilteacht agus idir-inoibritheacht i Nasc Seasta Mhuir nIocht.

Léirítear na haidhmeanna sin i bhforálacha normatacha an Chinnidh bheartaithe, ina bhfuil an 
cumhachtú nithiúil don Fhrainc an comhaontú a chaibidliú agus a thabhairt i gcrích (Airteagal 
1), sraith coinníollacha nach mór don chomhaontú a chomhlíonadh (Airteagal 2), agus foráil 
go gcinnfidh an Coimisiún an gcomhlíonann an dréachtchomhaontú na coinníollacha sin 
(Airteagal 3). Ar deireadh, leis an gCinneadh beartaithe, thabharfaí de chumhacht don Fhrainc 
an comhaontú a leasú, i gcomhréir le sásra a leagfar síos ann, chun é a oiriúnú d’athruithe a 
dhéanfar amach anseo ar dhlí an Aontais (Airteagal 5). 

V – Anailís 

Míníonn an Coimisiún ina mheabhrán míniúcháin gur cheart go dtiocfadh an comhaontú faoi 
inniúlacht eisiach an Aontais: “Is dócha go ndéanfadh comhaontú idirnáisiúnta le tríú tír 
maidir le sábháilteacht agus idir-inoibritheacht iarnróid i gcásanna trasteorann difear do 
réimse atá cumhdaithe den chuid is mó faoi dhlí an Aontais [...]. Mar sin, tagann aon 
chomhaontú den sórt sin faoi inniúlacht eachtrach eisiach an Aontais”. Tagraítear ann freisin 
d’Airteagal 2(1) ar i gcomhréir leis “Ní fhéadfaidh na Ballstáit comhaontú den sórt sin a 
chaibidliú agus a thabhairt i gcrích ach amháin má chumhachtaíonn an tAontas iad é sin a 
dhéanamh i gcomhréir le hAirteagal 2(1) den Chonradh ar Fheidhmiú an Aontais Eorpaigh 
”). Leanann an Coimisiún de bheith ag rá “Ó bhaineann an comhaontú le réimsí a 
chumhdaítear le dlí an Aontais atá ann cheana i réimse an iompair, ní mór do reachtóir an 
Aontais an cumhachtú sin a dheonú, i gcomhréir leis an nós imeachta reachtach dá 
dtagraítear in Airteagal 91 CFAE.” Faoin teideal “Bunús dlí” den mheabhrán míniúcháin, ní 
luann an Coimisiún ach “Is é Airteagal 2(1) agus Airteagal 91 CFAE an bunús dlí don togra 
seo.”

 (a) A iomchuí atá Airteagal 91 CFAE

Déantar foráil in Airteagal 91 CFAE maidir le bunúis dlí i réimse an bheartais iompair i gcás 
iompar d’iarnród, de bhóthar agus d’uiscebhealach intíre. Baineann an comhaontú atá i gceist 
le réimsí a chumhdaítear le acquis an Aontais láithreach i réimse an iompair. I bhfianaise 
aidhm agus ábhar an Chinnidh bheartaithe, is léir go bhfuil nasc idir an togra agus feidhmiú 
an mhargaidh inmheánaigh in earnáil an iompair. Dá réir sin, is é Airteagal 91 CFAE an 
bunús dlí iomchuí don togra. 

(b) Ní féidir Airteagal 2(1) a chur leis mar bhunús dlí

Contrártha d’Airteagal 91 CFAE, ní bunús dlí é Airteagal 2(1) CFAE. Go deimhin, leis an 
bhforáil sin, ní thugtar aon inniúlacht d’institiúidí an Aontais gníomh de chuid an Aontais atá 
ceangailteach ó thaobh dlí a ghlacadh, ná ní chuimsítear ann aon nós imeachta chuige sin ná 
ní thagraítear ann dó. Dá bhrí sin, ní féidir leas a bhaint as mar bhunús dlí. 

Meabhraítear le hAithris 5 den Chinneadh beartaithe go dtagann an comhaontú faoi inniúlacht 
sheachtrach eisiach an Aontais. I réimsí a thagann faoi inniúlacht eisiach den sórt sin, ní 
fhéadfaidh na Ballstáit gníomhartha atá ceangailteach ó thaobh dlí a ghlacadh ach amháin má 
chumhachtaíonn an tAontas amhlaidh, de réir mar a fhoráiltear in Airteagal 2(1) CFAE.  Ní 
chiallaíonn sé sin, áfach, gur cheart Airteagal 2(1) CFAE a chur isteach mar bhunús dlí don 

ghníomh cumhachtaithe iarbhír. Sa chás seo, tugtar an cumhachtú sin tríd an ngníomh 
reachtach arna ghlacadh faoin ngnáthnós imeachta reachtach i gcomhréir le hAirteagal 91 
CFAE.

In 2020, tugadh de chumhacht don Fhrainc ar an gcaoi chéanna le Cinneadh (AE) 2020/15319 
comhaontú a chaibidliú leis an Ríocht Aontaithe lena n-áiritheofaí cur i bhfeidhm aontaithe 
dinimiciúil dhlí an Aontais ar fud Nasc Seasta Mhuir nIocht ar fad. Ba cheart a mheabhrú gur 
bunaíodh an Cinneadh sin freisin ar Airteagal 91 CFAE, agus air sin amháin, tar éis measúnú 
comhchosúil a dhéanamh ar oiriúnacht an bhunúis dlí.

Ar deireadh, is fiú a thabhairt faoi deara go bhfuil údaruithe comhchosúla eile ann freisin lena 
dtugtar de chumhacht do Bhallstát comhaontuithe a chaibidliú le tríú tír i réimse ina bhfuil 
inniúlacht sheachtrach eisiach ag an Aontas10, nach bhfuil Airteagal 2(1) CFAE mar bhunús 
dlí leis an ngníomh atá beartaithe. 

VI – Conclúid agus moladh

Ag an gcruinniú a bhí aici an 24 Eanáir 2024 chinn an Coiste um Ghnóthaí Dlíthiúla, dá réir 
sin d’aon ghuth 11, a dheimhniú don Choiste um Iompar agus um Thurasóireacht gur féidir an 
togra le haghaidh Cinneadh ó Pharlaimint na hEorpa agus ón gComhairle lena 
gcumhachtaítear Poblacht na Fraince comhaontú idirnáisiúnta a chaibidliú, a shíniú agus a 
thabhairt i gcrích maidir leis na ceanglais sábháilteachta agus idir-inoibritheachta laistigh de 
Nasc Seasta Mhuir nIocht a bheith bunaithe i gceart ar Airteagal 91 CFAE amháin.

Le dea-mhéin,

Adrián Vázquez Lázara

9Cinneadh (AE) 2020/1531 ó Pharlaimint na hEorpa agus ón gComhairle an 21 Deireadh 
Fómhair 2020 lena gcumhachtaítear an Fhrainc chun comhaontú idirnáisiúnta lena ndéantar 
forlíonadh ar an gConradh idir an Fhrainc agus Ríocht Aontaithe na Breataine Móire agus 
Thuaisceart Éireann a bhaineann le Tógáil agus Oibriú Nasc Seasta Mhuir nIocht a dhéanann 
Lamháltóirí Príobháideacha a chaibidliú, a shíniú agus a thabhairt i gcrích (IO L 352, 
22.10.2020, lch. 4).
10 An sampla is déanaí: Togra le haghaidh Cinneadh ó Pharlaimint na hEorpa agus ón gComhairle maidir le 
húdarú atá dírithe ar an bhFrainc chun comhaontú déthaobhach a chaibidliú leis an Ailgéir i ndáil le hábhair a 
bhaineann le comhar breithiúnach in ábhair shibhialta agus thráchtála (COM(2023)0065 – 2023/0028(COD)).
11Seo a leanas na daoine a bhí i láthair ag an vótáil chríochnaitheach: Adrián Vázquez Lázara 
(Cathaoirleach); Sergey Lagodinsky (Leas-Chathaoirleach); Marion Walsmann (Leas-Chathaoirleach); Raffaele 
Stancanelli (Leas-Chathaoirleach); Pascal Arimont, Gunnar Beck; Benoît Biteau (in ionad Marie Toussaint de 
bhun Riail 209(7)); Jorge Buxadé Villalba; Ilana Cicurel; Pascal Durand; Christian Ehler (in ionad Juan Ignacio 
Zoido Álvarez de bhun Riail 209(7)); Ibán García Del Blanco; Virginie Joron; Pierre Karleskind; Gilles 
Lebreton; Angelika Niebler; Witold Pahl (in ionad Javier Zarzalejos de bhun Riail 209(7)); Sabrina Pignedoli; 
Jiří Pospíšil; Franco Roberti; Nacho Sánchez Amor; Jana Toom; Axel Voss; Tiemo Wölken.

